КОМИ РЕСПУБЛИКАЛӦН
ОЛАНПАС
«Велӧдчӧм йылысь» Коми Республикаса Оланпасӧ 
вежсьӧмъяс пыртӧм йылысь
Примитӧма Коми Республикаса
Каналан Сӧветӧн   
                                                2018 вося йирым тӧлысь 25 лунӧ
1 статья. Пыртны «Велӧдчӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 2 №, 4695 ст.; 4705 ст.; 4 №, 4773 ст.; 6 №, 4842 ст.; 12 №, 5263 ст.; 5344 ст.; 2008,       5 №, 209 ст.; 2009, 11 №, 184 ст.; 33 №, 612 ст.; 2010, 10 №, 198 ст.; 16 №, 298 ст.; 2011, 14 №, 339 ст.; 36 №, 911 ст.; 54 №, 1631 ст.; 2012, 7 №, 171 ст.; 50 №,    1146 ст.; 2013, 18 №, 371 ст.; 37 №, 697 ст.; 41 №, 794 ст.; 2014, 27 №, 531 ст.; 2015, 11 №, 148 ст.; 21 №, 278 ст.; 2016, 12 №, 151 ст.; 17 №, 230 ст.; 18 №,      256 ст.; 22 №, 341 ст.; 2017, 27 №, 487 ст.) татшӧм вежсьӧмъяс: 
1. 1 статья гижны тадзи:
«1 статья
1. Тайӧ Оланпасыс федеральнӧй оланпастэчас серти ладмӧдӧ торъя йитӧдъяс, кутшӧмъяс йитчӧмаӧсь велӧдан юкӧнын мортлӧн инӧдъяс да вӧля серти канму гарантияяс могмӧдӧмкӧд да велӧдчӧм вылӧ инӧд збыльмӧдан условиеяс лӧсьӧдӧмкӧд, а сідзжӧ индӧ велӧдан юкӧнын Коми Республикаса канму власьт органъяслысь уджмогъяссӧ.
2. Коми Республикаын велӧдан юкӧнын йитӧдъяслысь инӧд боксянь ладмӧдӧмсӧ збыльмӧдӧны Россия Федерацияса Оланподув, «Россия Федерацияын велӧдчӧм йылысь» Федеральнӧй оланпас, а сідзжӧ мукӧд федеральнӧй оланпас, Россия Федерацияса мукӧд нормативнӧй инӧда акт, тайӧ Оланпас да Коми Республикаса мукӧд нормативнӧй инӧда акт серти (водзӧ – велӧдчӧм йылысь оланпастэчас).
3. Тайӧ Оланпасын вӧдитчӧны шӧр кыввежӧртасъясӧн, кутшӧмъясӧс урчитӧма «Россия Федерацияын велӧдчӧм йылысь» Федеральнӧй оланпасӧн.».
2. 11 статья гижны тадзи:
«11 статья
1. Россия Федерацияса войтырлӧн кывъяс лыдысь чужан кыв вылын  школаӧдз, улыс тшупӧда ӧтувъяс да подув тшупӧда ӧтувъяс велӧдӧмсӧ босьтӧм вылӧ инӧдсӧ, а сідзжӧ Россия Федерацияса войтырлӧн кывъяс лыдысь чужан кыв, сы лыдын роч кыв кыдзи чужан кыв, велӧдӧм вылӧ инӧдсӧ граждана збыльмӧдӧны велӧдан системаӧн сетӧм позянлунъясын, пӧрадокын, кутшӧмӧс урчитӧма велӧдчӧм йылысь оланпастэчасӧн.
2. Велӧдан организацияясын велӧдан уджтасъяс серти, кутшӧмъяслӧн эм канму аккредитация, коми да роч кывъяс кыдзи Коми Республикаса канму кывъяс преподавайтӧмсӧ да велӧдӧмсӧ збыльмӧдӧны «Россия Федерацияын велӧдчӧм йылысь» Федеральнӧй оланпаслӧн 14 статья серти.
3. Велӧдан кывсӧ, кывъяссӧ индӧны организациялӧн локальнӧй нормативнӧй актъясӧн, кодъяс збыльмӧдӧны велӧдан уджсӧ сыӧн олӧмӧ пӧртан велӧдан уджтасъяс серти, Россия Федерацияса оланпастэчас серти. Велӧдчан кывсӧ, Россия Федерацияса войтырлӧн кывъяс лыдысь велӧдан чужан кывсӧ, сы лыдын роч кыв кыдзи чужан кыв, коми кыв кыдзи Коми Республикаса канму кыв, ас кӧсйӧм серти бӧрйӧмсӧ збыльмӧдӧны тыр арлыдтöм велӧдчысьяслӧн бать-мамлӧн (оланпас серти петкӧдлысьяслӧн) шыӧдчӧмъяс серти школаӧдз велӧдан уджтасъяс серти, улыс тшупӧда ӧтувъя да подув тшупӧда ӧтувъя велӧдан уджтасъяс серти, кутшӧмъяслӧн эм канму аккредитация, велӧдчӧм вылӧ примитігӧн (вуджӧдігӧн).».
3. 3 статьяын:
1) 1 юкӧнса 19 пункт гижны тадзи:
«19) педагогическӧй уджалысьяслы, кодъяс участвуйтӧны подув тшупöда ӧтувъя да шӧр тшупӧда ӧтувъя велӧдан уджтасъяс серти канму итогӧвӧй аттестация нуӧдӧмын, подув тшупöда ӧтувъя да шӧр тшупӧда ӧтувъя велӧдан уджтасъяс серти канму итогӧвӧй аттестация дасьтӧм да нуӧдӧм серти уджысь компенсация мынтан ыджда да пӧрадок урчитӧм;»;
2) 2 юкӧнын «15, 17 – 27 пунктъясын индӧм» кывъяс вежны «1, 15, 17 – 27 пунктъясын индӧм» кывъясӧн.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь дас лун кольӧм бӧрын, тайӧ Оланпаслӧн 1 статьяса 3 пунктлӧн 1 пунктув кындзи, кутшӧм вынсялӧ 2019 вося тӧвшӧр тӧлысь 1 лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь 

